
     

 ᑲᑎᒪᔪᓄᑦ ᐅᖃᐅᓯᒃᓴᐃᑦ 

ᐊᑐᓕᖁᔭᐅᔪᑦ ᐱᐅᓯᕚᓪᓕᑎᖁᓪᓗᒍ ᑮᓇᐅᔭᓕᐅᕐᕕᐅᔪᓄᑦ 
ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ ᐊᒻᒪᓗ 
ᐊᒡᒋᖅᑐᑦ ᑕᒪᐃᓐᓄᑦ ᐆᒻᒪᖁᑎᖃᐅᑎᖃᕐᕕᒃ ᐊᑕᕕᐅᔪᖅ 
ᐊᑕᐅᓯᕐᒧᑦ ᐆᒻᒪᖁᑎᖃᐅᑎᖃᕐᑎᑦᑎᕕᒃ ᐊᑐᐊᒐᐃᑦ  
ᐅᕗᖓ: ᒥᓂᔅᑕ ᐱ.ᔨ. ᐊᕿᐊᕈᖅ  

ᓯᕗᓕᐅᖅᑎᑦ ᐊᒻᒪᓗ ᒥᓂᔅᑕ ᐱᔭᒃᓴᖃᖅᑐᖅ ᐆᒻᒪᖁᑎᖃᐅᑎᒃᓴᓄᑦ ᐊᑭᖏᓐᓂᒃ 
ᐊᒻᒪᓗ ᕿᒥᕐᕈᐊᖅᑕᐅᓂᖏᓐᓄᑦ ᑲᑎᒪᔨ 

ᐅᓪᓗᒥ: ᕕᕗᐊᕆ 7, 2022 

ᐅᑯᓇᖓᑦ: ᐹᓪ ᐅᑲᓕᖅ - ᓯᓚᕐᔪᐊᒥ ᓂᕐᔪᑎᓕᕆᓂᕐᒧᑦ ᑮᓇᐅᔭᒃᓴᖅ ᑲᓇᑕ 

ᑕᐃᕕ ᓚᕕᑭᓐ ᐊᒻᒪᓗ ᑲᑕᕆᓇ ᓴᕕᒃ - ᐸᐃᑉᐲᓇ ᑎᒥᖓ 

ᐃᐅᕆᓐ ᓯᑑᖢᑦ - ᓄᓇᖅᑲᖅᑳᖅᓯᒪᔪ ᓱᕈᖅᓴᐃᓐᖏᑦᑐᓂᒃ ᐆᒻᒪᖁᑎᓕᕆᓂᕐᒧᑦ ᑲᒻᐸᓂ 

  

ᐱᔾᔪᑎᓕᒃ: ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ  ᐊᒻᒪᓗ ᑕᒪᐃᓐᓄᑦ 
ᐆᒻᒪᖁᑎᖃᐅᑎᖃᕐᕕᒃ ᐊᑕᕕᐅᔪᖅ ᐊᑕᐅᓯᕐᒧᑦ ᐆᒻᒪᖁᑎᖃᕐᑎᑦᑎᕕᒃ ᐊᑐᐊᒐᐃᑦ 
ᐊᑦᑎᒃᓯᓯᒪᑎᑦᑎᓂᐊᖅᑐᑦ ᑏᓱᖅ ᐊᑕᖅᑕᐅᔪᑑᓗᐊᕐᓂᖓ ᐊᒻᒪᓗ ᐱᔪᒪᔭᐅᓕᐊᕐᓂᐊᕐᒪᑕ ᐃᓄᖕᓂᑦ-
ᓇᖕᒥᓂᕆᔭᐅᔪᑦ ᓱᕈᖅᓴᐃᓐᖏᑦᑐᑦ ᐆᒻᒪᖁᑎᖃᕐᕕᑦ. 

 

ᖁᕕᐊᓱᒍᑎᕙᒋᑦ ᒫᓐᓇ ᓂᕈᐊᖅᑕᐅᓯᒪᓕᕋᕕᑦ ᓄᓇᕗᑦ ᒐᕙᒪᒃᑯᓄᑦ ᐊᒻᒪᓗ ᑲᔪᑦᑎᐊᖏᓐᓇᕐᓂᐊᖅᐳᑎᑦ 

ᑭᒡᒐᖅᑐᖅᐃᑎᓪᓗᑎᑦ ᐊᒻᒪᓗ ᐱᔨᑦᑎᕋᖅᑎᓪᓗᑎᑦ ᓄᓇᕗᒻᒥᐅᓄᑦ ᓄᓇᖃᑦᑎᐊᕐᓂᐊᕐᒪᑕ. ᐅᖃᖅᓯᒪᒐᕕᑦ ᐊᒻᒪᓗ 

ᑕᑯᑎᑦᑎᓯᒪᓪᓗᑎᑦ ᐃᑲᔪᖅᓱᐃᓂᕐᓂᒃ ᓱᕈᖅᓴᐃᓐᖏᑦᑐᓂᒃ ᐱᕙᓪᓕᐊᑎᑦᑎᖁᔨᓪᓗᑎᑦ ᓄᓇᕗᒻᒥ, ᓲᕐᓗ ᓴᕿᑕᐅᓗᓂ 

ᑕᓪᓕᕈᑎᐅᑉ ᐃᒪᖓ ᑲᓇᑕᒥ ᑕᕆᐅᖅ ᓴᐳᓐᓂᐊᖅᑕᐅᔪᖅ, ᐊᓇ ᐊᖏᔪᒥᒃ ᑲᔪᖏᖅᓴᐅᑎᑦᑎᐊᕙᐅᔪᖅ ᓄᑖᓄᑦ 

ᐱᒋᐊᕈᑎᒃᓴᓄᑦ ᐊᒻᒪᓗ ᑎᓕᔭᐅᓯᒪᔾᔪᑎᒃᓴᓄᑦ ᓄᓇᕗᑦ ᒐᕙᒪᒃᑯᑦ ᓴᕿᑕᐅᓯᒪᓕᕈᑎᒃ. ᐅᓇ ᑲᑎᒪᔪᓄᑦ ᐅᖃᐅᓯᒃᓴᖅ 

ᑐᕌᖅᑐᖅ ᐃᑲᔫᑎᐅᓂᐊᕐᓗᓂ ᖃᐅᔨᒪᔾᔪᑎᒃᓴᐅᓗᓂ ᐊᒻᒪᓗ ᖃᓄᐃᓕᖓᓚᐅᕈᓯᖓ ᓄᑖᑦ ᒥᓂᔅᑕᓄᑦ ᑕᒪᑐᒥᖓ ᓯᓚᐅᑉ 

ᐅᖂᓂᖓᑕ ᖃᓄᐃᓕᕙᐅᓪᓕᖓᓂᖓ ᐊᒻᒪᓗ ᐆᒻᒪᖁᑎᖃᐅᑎᓄᑦ ᐊᑐᐊᒐᐃᑦ ᐅᑯᐊ ᐃᑲᔪᕈᓐᓇᖅᑐᑦ ᓱᕈᖅᓴᐃᓐᖏᑦᑐᓂᒃ 

ᐆᒻᒪᖁᑎᖃᕈᑕᐅᓗᑎᒃ ᓄᓇᕗᒻᒧᑦ.  

ᓇᓗᓇᐃᑦᑎᐊᑲᓐᓂᕐᓗᖓ, ᓄᓇᐃᑦ ᐃᓱᒫᓘᑕᐅᔪᑦ ᑲᔪᓯᕕᐅᔪᖅ ᐱᕙᓪᓕᐊᑎᑦᑎᓂᖓᑦ ᓴᖕᖏᑦᑎᐊᖅᑐᖅ ᐊᒻᒪᓗ 

ᐆᒻᒪᖁᑎᖃᐅᑎᖃᕐᕕᐅᔪᓐᓇᕐᓂᖓ ᐊᑕᐅᓯᕐᒥᑦ ᐆᒻᒪᖁᑎᖃᐅᑎᖃᕐᕕᖃᕐᓗᓂ ᐊᑐᐊᒐᖅ ᐊᖏᒡᓕᑎᑉᐸᓪᓕᐊᓂᖅ ᓄᓇᒥᑦ 

ᐆᒻᒪᖁᑎᖃᐅᑎᖃᕐᓂᒃᒧᑦ ᓄᓇᕗᒻᒥ. ᐅᓇ ᐊᑕᐅᓯᕐᒥᑦ ᐆᒻᒪᖁᑎᖃᕐᕕᖃᕐᓂᖅ ᐊᑐᐊᒐᖅ ᑖᓐᓇ ᐱᒋᐊᖅᑎᑕᐅᔪᒫᖅᑐᖅ 

ᑕᒪᑐᒪᓂ ᐅᐱᕐᖔᖅ ᐱᕕᖃᖅᑎᑦᑎᓇᐅᕗᖅ ᐊᑑᑎᖃᓕᖅᑎᓪᓗᒋᑦ ᐃᓕᑕᐅᓯᒪᔪᑦ ᑖᒃᑯᓇᖓᑦ ᒫᓐᓇᐅᔪᖅ 

ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᕐᒥᑦ ᐊᑐᐊᒐᖅ, ᑕᐃᑲᓂ ᓴᓇᑦᑎᐊᖅᓯᒪᓐᖏᒃᑯᓂ 

ᐊᒻᒪᓗ ᐱᔪᒥᓇᓐᖏᒃᑯᓂ ᐊᑐᐊᒐᖅ ᐊᑐᖅᑕᐅᒋᐊᓕᖕᓄᑦ ᐊᒻᒪᓗ ᒪᓕᒋᐊᖃᖅᑐᓄᑦ ᑕᐃᒪᓐᓇᐅᓂᖓᓄᑦ 

ᐊᑐᐃᓐᓇᖃᕈᓐᓇᓚᐅᓐᖏᑦᑐᑦ ᐱᓕᕆᔪᓐᓇᐅᓚᐅᓐᖏᑦᑐᑦ. ᐱᐅᓯᕚᓪᓕᖅᑎᓪᓗᒍ ᓴᓇᓯᒪᓂᖓ ᑖᓐᓇ ᐊᑕᐅᓯᕐᒥᑦ 

ᐆᒻᒪᖁᑎᖃᕐᑎᑦᑎᕕᒃ ᐊᑐᐊᒐᖅ ᐱᒻᒪᕆᐅᕗᖅ ᑎᑭᐅᑎᓯᒪᓂᐊᕐᓗᓂ ᐆᒻᒪᖁᑎᖃᕈᑕᐅᔪᒪᔪᓂᒃ ᑭᖕᖒᒪᒋᔭᐅᔪᓂᒃ ᓄᓇᕗᒻᒥ 

ᐃᓄᒋᐊᒃᓯᒪᓪᓕᖓᓂᖓᓄᑦ ᑕᒪᓐᓇᓗ ᐱᓕᕆᐊᕆᒐᑦᑎᒍᑦ ᓯᓚᐅᑉ ᐅᖂᓯᕙᓪᓕᐊᓂᖓᑕ ᐊᓯᕈᖅᑎᑦᑎᓯᒪᓂᖓ.      

ᐱᔾᔪᑎ 

ᐅᑯᐊ ᓄᓇᕗᑦ ᒐᕙᒪᒃᑯᑦ ᒪᑐᐃᖅᓯᔪᓐᓇᖅᐳᑦ ᐃᓂᖃᖅᐳᑦ ᓱᒃᑲᒃᑎᒋᐊᕈᓐᓇᕐᓗᒍ ᓅᑉᐸᓪᓕᐊᓇᓱᖕᓂᖅ ᑏᓱᒥᒃ 

ᐊᑐᕈᓐᓃᕋᓱᖕᓂᖅ ᑕᒡᕗᖓ ᓄᓇᒥᑦ ᐆᒻᒪᖁᑎᖃᐅᑎᖃᕕᖃᓕᕐᓗᑎᒃ ᐊᒻᒪᓗ ᐋᕿᒃᓯᕕᐅᓂᐊᖅᑐᖅ ᐱᕕᖃᕐᑎᑦᑎᕕᐅᓗᓂ 

ᓄᓇᕗᑦ ᐃᓚᐅᓗᓂ ᓱᕈᖅᓴᐃᓐᖏᑦᑐᓂᒃ ᐆᒻᒪᖁᑎᖃᐅᑎᖃᓕᕐᓗᑎᒃ ᑕᐃᒪᓐᓇᐅᕙᓪᓕᐊᕗᖅᑕᐅᖅ ᓇᓂᑐᐃᓐᓇᖅ 

ᑲᓇᑕᒥ. ᓄᓇᕗᑦ ᑭᓯᐊᓂ ᐊᑐᖅᓯᓪᓗᓂᐅᔪᖅ ᑏᓱᕐᒥᒃ ᐅᖅᓱᐊᓗᖕᒥᒃ ᐅᖅᓲᓴᐅᑎᒋᓪᓗᒍ ᐊᒻᒪᓗ 

ᖃᐅᒻᒪᖁᑎᖃᐅᑎᖃᕐᕕᒋᓪᓗᒍ. ᐱᐅᓯᕚᓪᓕᖅᑎᒃᑯᓂ ᐆᒻᒪᖁᑎᖃᐅᑎᖓᑦ ᐱᐊᓚᓂᖅᓴᐅᔪᓐᓇᖅᑐᖅ ᖃᐅᒻᒪᖁᑎᖃᕐᕕᖓᑦ 

ᐊᑦᑎᒃᓯᓯᒪᑎᑦᑎᓂᐊᖅᑐᖅ ᐅᖅᓱᐊᓗᒃᒧᑦ ᐊᑐᖅᑕᖏᑦ ᐃᒡᓗᒥᖕᓂ ᐊᒻᒪᓗ ᐃᓅᓯᕆᔭᖏᓐᓄᑦ ᐋᕿᐅᑎᓯᒪᓂᖅᓴᐅᓂᐊᕐᒪᑦ 

ᐊᒻᒪᓗ ᖃᓂᒪᖃᑦᑕᓐᖏᓂᖅᓴᐅᓂᐊᕐᒪᑕ, ᐊᒻᒪᓗ ᐱᕚᓪᓕᖅᑎᓯᒪᓕᖅᐸᑕ ᐊᖏᔪᑦ ᓄᓇᒥᑦ ᐆᒻᒪᖁᑎᖃᐅᑎᑦ ᑕᒪᕐᒥᒃ 

ᐊᖏᔫᓂᐊᖅᑐᑦ, ᓇᑭᖔᖅᓯᒪᓐᖏᑦᑐᑦ ᑮᓇᐅᔭᐃᑦ ᒪᑭᒪᔾᔪᑎᒃᓴᐃᑦ ᐊᒻᒪᓗ ᐃᓅᓯᖏᓐᓄᑦ ᐱᕕᖃᑦᑎᐊᕐᓂᖅᓴᐅᓂᐊᖅᑐᑦ 

ᐃᓄᐃᑦ ᓇᖕᒥᓂᖃᖅᑐᑦ ᐊᒻᒪᓗ ᑕᒪᕐᒥᒃ ᓄᓇᕗᒻᒥᐅᑦ. ᐅᓇ ᒫᓐᓇᐅᔪᖅ ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ ᐊᐅᓚᑦᓯᕕᐅᔪᓄᑦ 

ᐆᒻᒪᖁᑎᖃᕐᑎᑦᑎᓂᖅ  ᐊᒻᒪᓗ ᐊᒡᒋᖅᑐᑦ ᑕᒪᐃᓐᓄᑦ ᐆᒻᒪᖁᑎᖃᐅᑎᖃᕐᑎᑎᕕᒃ ᐊᑕᐅᓯᕐᒧᑦ ᐊᑕᔪᑦ ᐱᓕᕆᑎᑦᑎᔾᔪᑕᐅᔪᑦ 

ᐱᐅᓯᕚᓪᓕᕆᐊᓕᑦ ᓱᑲᑎᒋᓂᐊᕐᒪᑕ ᐊᒻᒪᓗ ᐊᒥᓱᓄᑦ ᐊᑐᖅᑕᐅᔪᓐᓇᕐᓗᑎᒃ ᑖᓐᓇ ᓅᑉᐸᓪᓕᐊᑎᓪᓗᒍ ᐅᖅᓱᐊᓗᖕᒥᑦ 

ᐊᒻᒪᓗ ᐊᑦᑎᒃᓯᓯᒪᑎᓪᓗᒋᑦ ᑐᓗᖅᑕᐅᑎᑦ ᓂᐅᕐᕈᓯᕆᓂᖓᓄ ᐃᓄᐃᑦ ᓄᓇᖏᓐᓂ ᐊᒻᒪᓗ ᓇᖕᒥᓂᖃᖅᑐᓂ ᑖᒃᑯᐊ 

ᑎᑭᐅᑎᓯᒪᑦᑎᐊᕐᒥᓗᒋᑦ ᖁᓪᓕᖅ ᐆᒻᒪᖁᑎᓕᕆᔨᖏᑕ ᑎᒥᖁᑖ ᑎᓕᔭᐅᓯᒪᔾᔪᑎᖏᑦᑕ “ᑭᐅᓯᔭᕆᐊᖃᕐᒪᑕ ᐱᔭᐅᔪᒪᔪᓂᒃ 

ᐊᖏᔪᒥᒃ ᐊᔾᔨᒌᓐᖏᑦᑐᓂᒃ ᐆᒻᒪᖁᑎᖃᐅᑎᖃᕐᕕᒃᓴᓂᒃ ᐊᒻᒪᓗ ᓴᐳᓐᓂᐊᕐᓂᖅ ᐱᔾᔪᑕᐅᓪᓗᓂ ᐃᓗᐊᓂ ᓄᓇᕗᑦ, 

ᐃᓚᖃᖅᖢᒍ ᐊᓯᐊᒍᑦᑕᐅᖅ ᐆᒻᒪᖁᑎᖃᐅᑎᖃᕈᓐᓇᕐᓂᖅ ᐱᑕᖃᕆᓪᓗᓂ ᐊᑐᖅᑕᐅᔪᓐᓇᖅᑐᖅ.”1  

ᓇᐃᓈᖅᓯᒪᔪᖅ 
• ᓄᓇᕗᑦ ᖃᐅᔨᕙᓪᓕᐊᓯᕗᖅ ᑕᑯᓪᓗᓂ ᐋᕿᒃᑕᐅᕙᓪᓕᐊᑎᓪᓗᒋᑦ ᓱᕈᖅᓴᐃᓐᖏᑦᑐᓄᑦ ᐆᒻᒪᖁᑎᖃᐅᑎᖃᕐᕕᑦ ᓴᓇᔭᐅᔪᑦ 

ᐊᒻᒪᓗ ᐱᒻᒪᕆᐅᓂᖏᓐᓂᒃ ᐱᓕᕆᑎᑦᑎᔾᔪᑎᖏᑦ ᐊᒻᒪᓗ ᐃᖏᕐᕋᓯᑎᑕᐅᓯᒪᔪᑦ. ᓴᖕᖏᔫᕗᖅ ᓯᓚ ᐅᖂᓯᕙᓪᓕᐊᓂᖓᓄᑦ 
ᐊᒻᒪᓗ ᐆᒻᒪᖁᑎᖃᐅᑎᓄᑦ ᐊᑐᐊᒐᐃᑦ ᐃᑲᔪᕈᓐᓇᖅᑐᑦ ᐊᒻᒪᓗ ᓱᒃᑲᒃᑎᒋᐊᕐᓗᓂ ᑖᓐᓇ ᐱᐅᔪᒧᑦ ᐃᖏᕐᕋᕙᓪᓕᐊᖑᔭᖅᑐᑦ.  

• ᑐᓂᓯᓂᖅ ᑕᒪᑐᒥᖓ ᓄᑖᒥᒃ ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ ᐊᒻᒪᓗ ᐊᑕᐅᓯᕐᒥᑦ 
ᐆᒻᒪᖁᑎᖃᕐᑎᑦᑎᕕᒃ ᐊᑐᐊᒐᐃᑦ ᓄᓇᕗᒻᒥ ᓱᒃᑲᐃᑦᑑᓯᒪᕗᑦ ᐋᕿᒍᑎᕙᓪᓕᐊᓂᖓ ᑕᐃᒪᓗ ᑭᖑᕙᕆᐊᖅᓯᒪᕗᑦ ᐊᒥᓱᑦ 
ᓄᓇᒥᑦ ᐆᒻᒪᖁᑎᖃᐅᑎᓂᒃ ᓴᓇᓂᖅ. ᐅᓇ ᑕᐃᒪᓐᓇᐃᓕᖓᔪᖅ ᖃᐅᔨᒪᔪᓐᓃᖅᑎᑦᑎᓯᒪᔪᖅ ᐃᓄᖕᓂᒃ ᓇᖕᒥᓂᖃᖅᑐᓂᒃ, 
ᓄᓇᓕᖕᓂᒃ ᐊᒻᒪᓗ ᓴᓇᔨᐅᔪᓂᒃ ᐱᓕᕆᔪᒪᔫᒐᓗᐊᓂᒃ ᑐᓂᓯᓯᒪᓗᑎᒃ ᓄᑖᓂᒃ ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ 
ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ  ᐱᕚᓪᓕᖅᓂᐊᕐᒪᑕ ᓴᓇᔭᐅᔪᑦ. ᒫᓐᓇᐅᔪᖅ ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ 
ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ   ᐊᒻᒪᓗ ᐊᑕᐅᓯᕐᒥᑦ ᐆᒻᒪᖁᑎᖃᕐᑎᑦᑎᕕᒃ ᐊᑐᐊᒐᐃᑦ ᖃᓄᐃᓕᖓᓂᒃᓴᖓ 
ᒪᓕᑦᑎᐊᓐᖏᑦᑐᖅ ᑖᒃᑯᓄᖓ ᐃᑲᔪᖅᑎᖏᓐᓂᑦ ᐃᓄᐃᑦ ᓯᕗᓕᐅᖅᑎᓄᑦ.  

• ᐅᓇ ᑐᓗᖅᑕᕈᑎᑐᐊᖅ ᐊᑦᑎᒃᓯᑎᓐᓇᓱᒡᖢᒍ ᑏᓱᕐᒥᒃ ᐃᒻᒥᒍᑦ ᓄᓇᕗᒻᒥ ᑕᐃᒪᓗ ᐅᓄᖅᓯᑎᒃᑯᑎᒃ ᐊᑐᖅᑕᐅᓂᖓ ᐊᓯᐊᒍᑦ 
ᐆᒻᒪᖁᑎᖃᐅᑎᓂᒃ ᑕᒪᒃᑯᐊᓗ ᐊᑭᑐᔫᖕᒪᑕ ᐱᓕᕆᔾᔪᑎᑦ ᐊᒻᒪᓗ ᓴᓇᕐᕈᑎᑦ ᐊᒻᒪᓗ ᑮᓇᐅᔭᓕᐅᕈᑎᑦᑎᐊᕙᐅᓇᑎᒃ ᐱᓯᒪᔪᑦ 
ᓴᕿᑦᑎᓇᓱᒡᖢᓂᒃ ᓱᕈᖅᓴᐃᓐᖏᑦᑐᓂᒃ ᐆᒻᒪᖁᑎᖃᐅᑎᒃᓴᓂᒃ ᐅᑭᐅᖅᑕᖅᑐᒥ ᐃᓄᑭᑦᑐᓂᒃ ᓄᓇᓕᖕᓂ. ᐊᑭᑐᔪᒥᒃ 

 
1 https://www.QEC.nu.ca/president-and-chief-executive-
officer#:~:text=An%20integral%20part%20of%20QEC's,Nunavut%2C%20including%20alternative%20generation%20
sources.  

ᐊᑭᒃᑭᒡᓕᒋᐊᕈᑎᒃᓴᖃᕐᓗᑎᒃ ᑏᓱᒃᑯᑦ ᐆᒻᒪᖁᑎᓄᑦ ᐊᑐᖅᑕᐅᓂᐊᖅᑐᑦ ᐊᑭᑐᔫᖕᒪᑕ ᐊᑑᑎᖃᕋᔭᖅᑐᑦ ᐃᑲᔫᑎᒋᓂᐊᕐᓗᑎᒃ 
ᐱᔭᕐᓂᓐᖏᑦᑑᑎᓪᓗᒍ ᑐᓂᓇᓱᒡᖢᒍ ᐊᓯᐊᒎᕈᑕᐅᔪᓐᓇᖅᑐᖅ ᐆᒻᒪᖁᑎᖃᕐᕕᐅᓗᓂ ᑕᐃᒪᓗ 
ᑮᓇᐅᔭᓕᐅᕈᑎᒋᑦᑎᐊᕈᓐᓇᕐᓂᐊᕐᒪᑦ.      

• ᖁᓪᓕᖅ ᐆᒻᒪᖁᑎᓕᕆᔨᖏᑕ ᑎᒥᖁᑖ ᑐᓂᓯᔭᕆᐊᖃᖅᑐᖅ ᐊᑭᑐᓂᖅᓴᐅᓗᒍ ᐆᒻᒪᖁᑎᖃᐅᑎᒃᓴᓂᒃ ᓂᐅᕕᖅᑎᑦᑎᓂᖅ 
ᐊᖏᕈᑎ ᒪᓕᒋᐊᖃᖅᑕᖏᑦ ᐊᑖᒍᑦ ᑲᔪᖏᖅᓴᐅᑎᒋᓂᐊᕐᓗᒋᑦ ᐱᕙᓪᓕᐊᑎᑕᐅᖁᓗᒋᑦ ᐊᒻᒪᓗ ᐱᐅᓯᕚᓪᓕᕐᓗᓂ 
ᓂᕐᕈᓯᕆᓂᖓ ᐊᑭᓕᖅᓱᐃᑎᑦᑎᓂᖓᑦ ᓄᓇᒥᑦ ᐆᒻᒪᖁᑎᖃᕐᑎᑦᑎᔾᔪᑎᒃᓴᓄᑦ. 

• ᐆᒻᒪᖁᑎᖃᐅᑎᒃᓴᓂᒃ ᓂᐅᕕᖅᑎᑦᑎᓂᖅ ᐊᖏᕈᑎ ᐊᑭᖏᓐᓄᑦ ᓂᐅᕐᕈᑎᖏᑦ ᐃᓚᖃᖃᖅᑐᑦ ᐊᑭᓪᓚᑖᖓᒍᑦ ᑏᓱ ᐱᓯᒪᒐᑎᒃ 
ᐊᑭᒃᑭᓂᖅᓴᐅᑎᑦᑎᕕᒃᓴᓂᒃ ᑖᒃᑯᐊ ᓴᕿᑕᐅᓯᒪᔪᑦ ᐅᓪᓗᒥ ᑖᒃᑯᓇᖓᑦ ᖁᓪᓕᖅ ᐆᒻᒪᖁᑎᓕᕆᔨᖏᑕ ᑎᒥᖁᑖ. 

• ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᑲᓇᑕ ᓴᓇᖃᑎᒌᒋᐊᖃᖅᑐᑦ ᓇᓂᓯᓗᑎᒃ ᓄᑖᓂᒃ ᐱᓕᕆᔾᔪᑕᐅᔪᓐᓇᖅᑐᓂᒃ ᑮᓇᐅᔭᑎᒍᑦ 
ᐃᑲᔫᑎᐊᕐᓂᐊᕐᒪᑕ ᑕᒪᓐᓇ ᓅᑉᐸᓪᓕᐊᓂᖓᓂ ᑕᒪᐅᓐᓇ ᓴᖕᖏᓂᖅᓴᓂᒃ ᐊᑐᐊᒐᕐᓄᑦ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᓄᑦ 
ᐊᑦᑎᒃᓯᓯᒪᑎᑦᑎᒐᓱᑲᓗᐊᖅᑐᑦ ᐊᒻᒪᓗ ᐲᖅᑕᐅᑦᑎᐊᒻᒪᕆᒡᓗᓂᓗ ᑏᓱᒨᖅᑐᑦ ᐃᑯᒪᓕᕆᕕᖓ.  

ᖃᓄᐃᓐᓂᕆᓯᒪᔭᖓᑦ 
ᑏᓱᑐᐊᓂᒃ ᐊᑐᖅᑐᑦ ᓄᓇᕗᒻᒥ 
• ᑕᐃᒪᓗ ᐃᓄᑭᑦᑐᒦᑦᑐᑦ ᐊᒻᒪᓗ ᐅᖓᓯᒃᑐᒦᑦᑐᑦ ᐅᖓᓯᒌᒡᖢᑎᒃᓗ ᐊᕙᑖᓂ ᓄᓇᓖᑦ, ᓄᓇᕗᑦ 

ᐊᔾᔨᐅᓐᖏᑦᑑᕗᖅ ᐆᒻᒪᖁᑎᖃᕐᑎᑦᑎᔪᓐᓇᕐᓂᖓ ᓄᓇᖓ. ᑖᓐᓇ 99% ᑏᓱᑐᐊᒥᒃ ᐆᒻᒪᖁᑎᖃᐅᑎᖃᖅᑐᑦ 

ᐊᒻᒪᓗ ᐅᖂᓴᐅᑎᖃᖅᖢᑎᒃ, ᐅᓄᕐᓂᖅᐹᖅ ᑏᓱᑐᐊᒥᒃ ᐊᑐᖅᑐᑦ ᑕᒪᕐᒥᒃ ᑎᐅᑐᐊᓕᔅᓂᑦ ᐊᒻᒪᓗ ᑲᓇᑕᒥ 

ᐊᕕᒃᑐᖅᓯᒪᔪᓂᑦ.2  

• ᑲᔪᓯᕗᖅ ᑏᓱᕐᒧᑦ ᑭᓯᐊᓂ ᐊᑐᓗᐊᒧᑦ ᓯᓚᒥᒃ ᐅᖂᓗᐊᓕᕐᑎᑦᑎᕙᓪᓕᐊᔪᑦ ᐊᓯᕈᐃᓪᓗᑎᒃ, ᓄᓇᓕᖕᓂ 

ᐊᓂᑦᑖᑦᑕᖓ ᓯᓚᖓᑦ ᐱᔾᔪᑕᐅᕗᖅ, ᐊᒻᒪᓗ ᓄᓇᖓ ᐊᒻᒪᓗ ᐃᒪᖏᑦ ᐊᒃᑐᖅᑕᐅᔪᑦ ᑏᓱᒥᑦ ᑯᕕᕕᐅᔭᕌᖓᒥᒃ, 

ᑕᒪᓐᓇᓗ ᐱᐅᓐᖏᑦᑐᑦ ᖃᓂᒪᓕᖅᑎᑦᑎᓲᑦ ᐊᒃᑐᐃᓂᖓ. 

ᑮᓇᐅᔭᑎᒍᑦ ᒪᑭᒪᓇᓱᖕᓂᕐᒧᑦ ᐱᔭᕐᓂᓐᖏᑦᑐᖅ ᓱᕈᖅᓴᐃᓐᖏᑦᑐᓂᒃ ᐆᒻᒪᖁᑎᖃᕐᑎᑦᑎᖔᕋᓱᒡᖢᓂ 
• ᑮᓇᐅᔭᖅᑎᒍᑦ ᑮᓇᐅᔭᓕᐅᕈᓐᓇᕐᓂᖅ ᐃᓗᐊᓂ ᓄᓇᕗᑦ ᒥᑭᔫᕗᖅ. ᒐᕙᒪᒃᑯᓂᑦ ᑮᓇᐅᔭᓕᐊᖓᑦ ᐅᖓᑖᓃᑉᐳᖅ 

30% ᓄᓇᕗᑉ ᑲᓇᑕᒥ ᑮᓇᐅᔭᓕᐊᑦ.3 ᐅᓇ ᐳᖅᑐᔫᔪᖅ ᓂᖏᐅᑖᑦ ᑕᒪᓐᓇᑑᓐᖏᑦᑐᖅ ᐊᑭᑐᔫᓂᖓ 

ᑐᓂᓯᓯᒪᓗᓂ ᒐᕙᒪᒃᑯᓂᑦ ᐅᑭᐅᖅᑕᖅᑐᒧᑦ, ᑭᓯᐊᓂᑦᑕᐅᖅ ᐱᔾᔪᑎᒋᓪᓗᒍ ᓇᖕᒥᓂᖁᑎᖃᖅᑐᑦ ᒥᑭᔫᖕᒪᑕ. 

ᐅᓄᖅᓯᒋᐊᕈᑎᒃ ᓄᓇᓕᖕᓂ ᓄᓇᒥᑦ ᐆᒻᒪᖁᑎᖃᕐᑎᑦᑎᓂᖅ ᐊᒻᒪᓗ ᑮᓇᐅᔭᓕᐅᕐᑎᑦᑎᓂᖅ ᐱᕙᓪᓕᐊᑎᑦᑎᓂᖅ 

ᐃᓗᐊᓂ ᓄᓇᕗᑦ ᑎᑭᐅᑎᓯᒪᔪᓐᓇᖅᑐᖅ ᓇᖕᒥᓂᖃᖅᑐᑦ ᑮᓇᐅᔭᓂᒃ ᐃᓯᕐᕕᐅᓗᑎᒃ, ᐃᖅᑲᓇᐃᔭᕐᑎᑦᑎᓗᑎᒃ 

ᐊᒻᒪᓗ ᐃᖅᑲᓇᐃᔮᒃᓴᐃᑦ, ᐊᖏᓂᖅᓴᐅᔪᖅ ᐆᒻᒪᖁᑎᖃᕐᑎᑦᑎᓂᖅ ᓇᖕᒥᓂ-ᐃᖏᕐᕋᑎᓪᓗᒋᑦ ᐊᒻᒪᓗ 

ᐋᕿᑦᑎᐊᖅᓯᒪᓂᖅᓴᐅᓂᐊᖅᑐᖅ ᐆᒻᒪᖁᑎᖃᐅᑎᖏᑦ ᐊᑦᑕᕐᓇᖅᑐᒦᓐᖏᓂᖅᓴᐅᓗᑎᒃ.  
• ᖁᓪᓕᒃᑯᓂᒃ ᑐᖅᑕᐅᖔᕈᓐᓇᖅᑐᑦ ᐆᒻᒪᖁᑎᖃᐅᑎᑦ ᐅᓂᒃᑳᖓ ᓴᕿᑕᐅᓯᒪᔪᖅ ᑎᓯᐱᕆ 2020 ᐅᖃᖅᓯᒪᔪᖅ 

ᐱᔭᕐᓂᓐᖏᔾᔪᑎᓗᐊᖑᐊᖅᑐᓂᒃ ᓄᓇᕗᒻᒥ ᐊᓯᐊᓂᒃ ᐊᑐᕐᓂᐊᕐᓗᓂ ᑏᓱ ᑕᒪᑐᒧᖓ ᓄᓇᒥᑦ ᐆᒻᒪᖁᑎᖃᐅᑎᒃᓴᑦ 

ᐊᒻᒪᓗ ᐊᑐᖅᑕᐅᖔᕈᓐᓇᖅᑐᑦ ᐆᒻᒪᖁᑎᖃᐅᑎᖃᕐᕕᑦ ᑖᒃᑯᐊ ᐊᑑᑎᖃᖅᑐᓂᒃ ᐊᑦᑕᕐᕕᐅᓗᓂ ᐊᒻᒪᓗ ᐊᖏᔪᑦ 

ᐊᑭᑐᔪᑦ ᐊᑭᓕᐅᑎᒋᔭᕆᐊᓕᑦ ᑕᒪᑐᒥᖓ ᐊᑐᓕᖅᐸᓪᓕᐊᑎᓪᓗᒋᑦ. ᐊᑭᑐᔪᓂᒃ ᑮᓇᐅᔭᖅᑖᕐᕕᖃᕆᐊᖃᖅᑐᑦ 

 
2 https://www.pembina.org/pub/diesel-reduction-progress-remote-communities  
3 https://gov.nu.ca/sites/default/files/2021-22_fei_en.pdf 

ᐋᕿᒃᓱᐃᓂᐊᕐᓗᓂ ᐊᑐᖅᑕᐅᖔᕈᓐᓇᖅᑐᓂᒃ ᐆᒻᒪᖁᑎᖃᐅᑎᖃᕐᕕᒃᓴᓂᒃ ᐊᒻᒪᓗ ᓴᓇᔭᒃᓴᓂ ᑖᒃᑯᐊ ᖁᓪᓕᖅ 
ᐆᒻᒪᖁᑎᓕᕆᔨᖏᑕ ᑎᒥᖁᑖ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐊᑭᓕᖅᓱᐃᔪᓐᓇᖅᑐᑦ ᓇᖕᒥᓂᖅ ᓴᕿᑦᑎᒍᑎᒃ.  

• ᐆᒪᖁᑎᖃᐅᑎᑦ ᐊᑭᖏᑦ ᐊᑭᒡᓕᒋᐊᕈᑎᖃᖅᑐᑦ ᓄᓇᕗᒻᒥ ᑖᒃᑯᑎᒍᑦ ᑮᓇᐅᔭᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ; ᐆᒻᒪᖁᑎᖃᕐᑎᑦᑎᓂᖅ ᑕᒫᖓᑦ ᑏᓱᒥᑦ ᑮᓇᐅᔭᓕᐅᕈᑕᐅᔪᓐᓇᓐᖏᑦᑐᖅ 

ᖁᕙᕈᑕᐅᔪᓐᓇᓐᖏᑦᑐᖅ ᓄᓇᕗᒻᒥ ᐱᔾᔪᑎᒋᔾᓗᒍ ᐊᑖᒍᑦ ᒫᓐᓇᐅᔪᖅ ᐊᑭᒡᓕᒋᐊᕈᑎᑦ ᐊᒻᒪᓗ ᐱᖁᔭᕋᓛᑦ 

ᓴᓇᓯᒪᓂᖏᑦ. 

ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᖁᓪᓕᖅ ᐆᒻᒪᖁᑎᓕᕆᔨᖏᑕ ᑎᒥᖁᑖ ᐊᑐᐊᒐᖏᑦ 

• ᖁᓪᓕᒃᑯᑦ ᑎᓕᔭᐅᓯᒪᕗᑦ ᐊᑦᑎᒃᓯᑎᓐᓇᓱᖁᔭᐅᓪᓗᓂ ᑏᓱ ᐆᒻᒪᖁᑎᖃᐅᑎᒋᓪᓗᒍ ᐊᒻᒪᓗ ᓅᑉᐸᓪᓕᐊᓗᑎᒃ 

ᓄᓇᒥᑦ ᐆᒻᒪᖁᑎᖃᐅᑎᒃᓴᐃᑦ ᓄᓇᕗᒻᒥ ᑐᓂᓯᓯᒪᓗᑎᒃᓗ ᐊᑦᑕᕐᓇᖅᑐᖃᓐᖏᑦᑐᒥᒃ, ᐊᑑᑎᖃᖅᑐᒥᒃ ᐊᒻᒪᓗ 

ᐊᑭᑐᓗᐊᓐᖏᑦᑐᓂᒃ ᐆᒻᒪᖁᑎᓂᒃ.  

• ᐅᑯᐊ ᖁᓪᓕᖅ ᖁᓪᓕᖅ ᐆᒻᒪᖁᑎᓕᕆᔨᖏᑕ ᑎᒥᖁᑖ ᐱᖁᔭᕐᔪᐊᖅ ᐋᕿᒋᐊᖅᑕᐅᓚᐅᖅᓯᒪᔪᖅ 2018-ᒥ 

ᐊᔪᖏᑎᑦᑎᓪᓗᑎᒃ ᓄᓇᕗᒻᒥ ᐊᑐᖅᑕᐅᑎᑦᑎᓂᕐᒥᒃ ᐊᑕᐅᓯᕐᒥᑦ ᐆᒻᒪᖁᑎᖃᐅᑎᖃᕐᑎᑦᑎᓂᕐᒧᑦ ᐊᒻᒪᓗ 

ᓂᐅᕐᕈᑎᒋᓗᒋᑦ ᑖᒃᑯᓄᖓ ᖁᓪᓕᖅ ᐆᒻᒪᖁᑎᓕᕆᔨᖏᑕ ᑎᒥᖁᑖ ᐊᑖᒍᑦ ᐆᒻᒪᖁᑎᖃᐅᑎᒃᓴᓂᒃ ᓂᐅᕕᕐᑎᑦᑎᓂᖅ 

ᐊᖏᕈᑎ. 
• ᐅᓇ ᓄᓇᕗᑦ ᒐᕙᒪᒃᑯᑦ 2007 ᐃᑯᒻᒪᑏᑦ ᐆᒻᒪᖁᑎᖃᐅᑎᓄᑦ ᐊᑐᐊᒐᖅ4 ᑐᓂᓯᓯᒪᔪᑦ ᑕᑯᔪᒪᔭᒥᖕᓂᒃ 

ᐆᒻᒪᖁᑎᖃᐅᑎᓂ ᐅᑯᐊᓗ ᐊᑭᑐᓗᐊᕆᔭᐅᓐᖏᑦᑐᑦ, ᑲᔪᓰᓐᓇᕈᓐᓇᖅᑐᑦ, ᐊᑑᑎᖃᖅᑐᑦ ᐊᒻᒪᓗ ᐊᕙᑎᑦᑎᓂ 

ᐃᖏᕐᕋᑦᑎᐊᕈᓐᓇᖅᑐᑦ. ᐅᓇ ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ  
ᐊᑐᐊᒐᖅ ᐊᒻᒪᓗ ᐊᒡᒋᖅᑐᑦ ᐊᑕᐅᓯᕐᒥᑦ ᐆᒻᒪᖁᑎᖃᕐᑎᑦᑎᕕᑦ ᐊᑐᐊᒐᖅ ᐃᓚᒋᓂᐊᖅᑕᖓ ᐃᑲᔪᕈᓐᓇᖅᑐᖅ 

ᐃᑯᒻᒪᑏᑦ ᐆᒻᒪᖁᑎᖃᐅᑎᓄᑦ ᐊᑐᐊᒐᖅ.  
• ᐅᓇ ᓄᓇᕗᑦ ᒐᕙᒪᒃᑯᑦ 2016 ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᑦ ᐊᑐᐊᒐᖅ5 ᒪᓕᒋᐊᖃᖅᑎᑦᑎᔪᖅ 

ᐱᖁᔭᕋᓛᓂᒃ ᓇᖕᒥᓂᖃᖅᑐᑦ ᑮᓇᐅᔭᓕᐅᕈᓐᓇᕐᓂᖏᓐᓂᒃ ᑖᒃᑯᐊᓗ ᓯᕗᓪᓕᐅᑎᔭᐅᓗᑎᒃ ᐃᓄᐃᑦ 

ᓇᖕᒥᓂᖃᖅᑐᑦ ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᓗᑎᒃ. ᐅᓇ ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ ᐊᐅᓚᑦᓯᕕᐅᔪᓄᑦ 
ᐆᒻᒪᖁᑎᖃᕐᑎᑦᑎᓂᖅ ᐊᑐᐊᒐᖅ ᐊᒻᒪᓗ ᑕᒪᐃᓐᓄᑦ ᐆᒻᒪᖁᑎᖃᐅᑎᖃᕐᕕᒃ ᐊᑕᕕᐅᔪᖅ ᐊᑕᐅᓯᕐᒧᑦ 
ᐆᒻᒪᖁᑎᖃᐅᑎᖃᕐᑎᑦᑎᕕᒃ ᐊᑐᐊᒐᐃᑦ ᑐᓂᓯᓯᒪᔪᓐᓇᕐᒥᔪᑦ ᑕᐃᒫᒃᑕᐅᖅ ᓯᕗᓪᓕᐅᑎᑦᑎᓗᑎᒃ ᓄᓇᕗᒻᒥ 

ᐃᓄᖏᓐᓂᒃ.    
• ᓴᓇᓯᒪᑦᑎᐊᖅᑐᐊᓗᒃ ᐆᒻᒪᖁᑎᖃᐅᑎᖃᕐᕕᖕᓄᑦ ᐊᑐᐊᒐᖅ ᐱᕚᓪᓕᕐᑎᑦᑎᓯᒪᔪᓐᓇᖅᑐᖅ ᓄᓇᒥᑦ 

ᐆᒻᒪᖁᑎᖃᕐᑎᑦᑎᓂᕐᒧᑦ ᓄᓇᕗᒻᒥᒃ - ᓴᕿᑦᑎᓯᒪᓗᑎᒃ ᐃᖅᑲᓇᐃᔮᒃᓴᓂᒃ ᐊᒻᒪᓗ ᑮᓇᐅᔭᐃᑦ ᐃᓯᕈᓐᓇᖅᑐᑦ 

ᐃᓄᐃᑦ ᐊᐅᓚᑦᓯᔨᖏᓐᓄᑦ. 
• ᐅᓇ ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ  ᐊᑐᐊᒐᖅ ᐱᑕᖃᓐᖏᑦᑐᖅ 

ᒪᓕᒋᐊᓕᖕᓂ ᐊᒻᒪᓗ ᐅᑯᐊ ᑕᒪᐃᓐᓄᑦ ᐆᒻᒪᖁᑎᖃᐅᑎᖃᕐᕕᒃ ᐊᑕᕕᐅᔪᖅ ᐊᑕᐅᓯᕐᒧᑦ 
ᐆᒻᒪᖁᑎᖃᐅᑎᖃᕐᑎᑦᑎᕕᒃ ᐊᑐᐊᒐᐃᑦ  ᐊᑐᖅᓯᖃᑦᑕᕐᑎᑦᑎᓯᒪᔪᑦ ᐊᑯᓂ ᐃᖑᕙᖅᓯᒪᑎᑦᑎᓪᓗᑎᒃ. ᐅᑯᐊ 

ᓴᓇᔭᐅᔪᑦ, ᐃᖃᓗᖕᓂ, ᐊᕐᕕᐊᑦ ᐊᒻᒪᓗ ᓴᓂᑭᓗᐊᖅ, ᑲᑎᓪᓗᒋᑦ 3.8 ᒥᒐ ᒍᐊᑦ ᓄᓇᒥᑦ ᐆᒻᒪᖁᑎᒋᔭᐅᔪᓐᓇᖅᑐᖅ 

ᐊᒻᒪᓗ 500 ᑭᓗᒍᐊᑦ ᐹᑕᓖᖏᓐᓂᒃ ᓄᒃᑭᒃᓴᐅᑕᐅᔪᓐᓇᖅᑐᖅ ᑐᖁᖅᐸᓪᓕᐊᔪᖅ. 

 
4 https://gov.nu.ca/sites/default/files/ikummatiit_energy_strategy_english.pdf  
5 https://nni.gov.nu.ca/sites/nni.gov.nu.ca/files/English%20Policy%20for%20April%2001%202017.pdf  



 | 5 

ᐃᓱᒪᒋᑦᑎᐊᕆᐊᓕᑦ 
• ᐃᓄᐃᑦ ᓄᓇᖏᑦ, ᐱᔅᓂᔅ ᐊᒻᒪᓗ ᓱᕈᖅᓴᐃᓐᖏᑦᑐᑦ ᐆᒻᒪᖁᑎᖃᕐᑎᑦᑎᔪᑦ ᐅᖃᖅᓯᒪᔪᑦ ᑐᓗᖅᑕᐅᑎᑐᐊᖓᑦ 

ᑕᒪᓐᓇ ᓯᕿᖑᔭᖑᐊᓕᕆᓂᖓᑦ, ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ, 

ᐅᒡᕙᓘᓐᓃᑦ ᐊᑕᐅᓯᕐᒥᑦ ᐆᒻᒪᖁᑎᖃᕐᑎᑦᑎᕕᑦ ᓴᓇᔭᐅᔪᑦ ᐊᑦᑎᒃᑑᖕᒪᑦ ᐆᒻᒪᖁᑎᖃᐅᑎᒃᓴᓂᒃ ᓂᐅᕕᕐᑎᑦᑎᓂᖅ 

ᐊᖏᕈᑎ ᐊᑭᖓ ᑐᓂᔭᐅᓯᒪᔪᖅ ᑖᒃᑯᓇᖓᑦ ᖁᓪᓕᖅ ᐆᒻᒪᖁᑎᓕᕆᔨᖏᑕ ᑎᒥᖁᑖ ᐊᒻᒪᓗ ᐱᔪᒪᔭᐅᖃᑦᑕᕋᑎᒃ 

ᑳᓐᑐᕌᖕᓂ ᒪᓕᒋᐊᖃᖅᑐᑦ ᑖᒃᑯᐊ ᐱᐅᓐᖏᑦᑐᒥᒃ ᐊᒃᑐᐃᖃᑦᑕᕐᒪᑕ ᐱᔅᓂᔅᒋᓂᐊᕐᓗᒍ.    
• ᖁᓪᓕᖅ ᐆᒻᒪᖁᑎᓕᕆᔨᖏᑕ ᑎᒥᖁᑖ ᐅᖃᖅᓯᒪᔪᑦ ᑮᓇᐅᔭᒃᓴᓄᑦ ᐃᑲᔪᖅᑕᐅᒋᐊᓕᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐱᕈᖅᐸᓪᓕᐊᔾᔪᑎᒃᓴᓄᑦ ᐊᑐᕈᓐᓃᖅᐸᓪᓕᐊᓂᐊᕐᓗᓂ ᑏᓱᒥᒃ ᐊᑐᓕᕐᓂᐊᕐᒪᑕ ᓱᕈᖅᓴᐃᓐᖏᑦᑐᓂᒃ 

ᐆᒻᒪᖁᑎᖃᐅᑎᖃᕐᓗᑎᒃ. 
• ᓴᕿᑎᕙᓪᓕᐊᓂᖅ ᓴᖕᖏᔪᒥᒃ ᑲᔪᖏᖅᓴᐃᔾᔪᑎᒃᓴᓂᒃ ᓄᓇᒥᑦ ᐆᒻᒪᖁᑎᖃᕐᑎᑦᑎᓂᕐᒧᑦ ᐊᒻᒪᓗ ᓱᕈᖅᑕᐃᓐᖏᑦᑐᓂᒃ 

ᓄᑖᓂᒃ ᐱᓕᕆᔾᔪᑕᐅᓕᖅᑐᓄᑦ ᓄᓇᕗᒻᒥ ᐅᑯᐊ ᓯᕗᓪᓕᐅᑎᔭᕆᐊᖃᖅᑕᖏᑦ ᒐᕙᒪᑐᖃᒃᑯᑦ ᑎᑭᐅᑎᓇᓱᒡᓗᒋᑦ 

2030-ᒧᑦ ᑐᕌᖅᑕᒥᖕᓄᑦ ᑕᐃᒪᓗ ᐸᐅᕿᔪᖃᕈᓐᓃᑦᑎᐊᕐᓂᐊᕐᒪᑦ ᐆᒻᒪᖁᑎᖃᕐᕕᐅᔪᓄᑦ ᐃᓄᑭᑦᑐᓂ 

ᐅᖓᓯᒃᑐᓂ ᓄᓇᓕᖕᓂ ᐊᒻᒪᓗ ᑖᓐᓇ 2035 ᑐᕌᖅᑕᖓᑦ ᐸᐅᕿᔪᖃᓐᖏᑦᑎᐊᕐᓗᓂ ᓯᓚᑦᑎᓐᓄᑦ 

ᐆᒻᒪᖁᑎᖃᕐᑎᑦᑎᕕᐅᔪᓂᑦ. ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᔭᕆᐊᓕᑦ ᐃᓚᐅᑦᑎᐊᕐᓗᑎᒃ ᐊᒻᒪᓗ ᐃᑲᔪᕐᓗᒋᑦ 

ᓄᓇᕗᑦ ᒐᕙᒪᒃᑯᑦ ᑎᑭᐅᑎᓇᓱᒡᓗᒋᑦ ᑖᒃᑯᐊ ᑐᕌᕆᔭᑎᒃ ᑕᒪᐅᓇ ᐱᓕᕆᑎᑦᑎᔾᔪᑎᑦᑎᒍᑦ, ᐆᒻᒪᖁᑎᖃᐅᑎᑦ 

ᐊᒻᒪᓗ ᐊᑐᐊᒐᕐᑎᒍᑦ ᐃᑲᔪᖅᑕᐅᓗᑎᒃ ᐊᒻᒪᓗ ᑕᒪᐃᓐᓂᑦᑎᐊᖅ ᑐᑭᓯᓇᓱᖃᑎᒌᑦᑎᐊᕐᓗᑎᒃ.  

• ᑕᐃᒪᓗ ᓴᕿᑦᑎᓯᒪᓂᐊᕐᓗᓂ ᓴᖕᖏᔪᓂᒃ ᐱᔅᓂᔅᓄᑦ ᐱᓯᒪᔪᓂᒃ ᐱᔭᐅᔪᒪᓕᕐᑎᑦᑎᔾᔪᑎᒃᓴᓄᑦ ᓇᖕᒥᓂᖃᖅᑐᑎᒍᑦ 

ᖃᑭᔾᔪᑎᒃᓴᓕᐅᕐᓂᖅ,  ᐅᑯᐊ ᖁᓪᓕᖅ ᐆᒻᒪᖁᑎᓕᕆᔨᖏᑕ ᑎᒥᖁᑖ ᑐᓂᓯᓯᒪᔭᕆᐊᖃᖅᑐᑦ ᐆᒻᒪᖁᑎᖃᐅᑎᒃᓴᓂᒃ 

ᓂᐅᕕᕐᑎᑦᑎᓂᖅ ᐊᖏᕈᑎᑦ ᐊᑭᖏᓐᓂᒃ ᑕᒪᓐᓇ ᐱᒋᐊᕈᑎᒋᓗᒍ, ᒥᑭᔫᓗᑎᒃ, ᑕᐃᒪᓗ ᐅᑯᐊ ᐸᐃᒻᐲᓇ ᑎᒥᖓ 

ᓇᓗᓇᐃᔭᖅᓯᒪᔭᖓ ᑕᐃᒫᒃ ᐃᓚᖏᓐᓇᖓᓂᑦ ᐊᑭᓖᔾᔪᑎᒋᒐᔭᒃᑕᖓᓂᑦ ᑖᒃᑯᐊ ᑏᓱ  (ᐊᑭᖓ ᐅᖅᓱᐊᓗᒃ, 

ᐃᑯᒪᓕᕆᕕᖓᓂᑦ, ᓄᒃᑕᖅᑕᐅᓂᖓ, ᐊᒻᒪᓗ ᑖᒃᓰᔭᕈᑎᑦ) ᐊᒻᒪᓗ ᑕᐃᒪᓐᓇᓚᕆᐅᕗᖅ 

ᑖᒃᑯᐊᐊᑭᓖᑕᐃᓕᔾᔪᑕᐅᕙᒃᑐᑦ ᑏᓱᒥᑦ  (ᐃᓚᖓ ᐊᖏᖓᓂ ᐃᓚᖃᖅᖢᓂ ᐊᐅᓚᑕᐅᓂᖓ ᐊᒻᒪᓗ 

ᓴᓇᔭᐅᖃᑦᑕᕐᓂᖓ ᐊᒻᒪᓗ ᖃᑭᔾᔪᑎᒃᓴᓄᑦ ᑮᓇᐅᔭᓂᒃ ᐊᑐᕐᓂᖅ ᐊᑭᖏᑦ). 

• ᒫᓐᓇᒧᑦ, ᒥᑭᔫᓯᒪᔪᖅ ᓴᕿᔮᖅᑎᑕᐅᓂᖓ ᑐᓄᐊᓂ ᖃᐅᔨᓴᕈᓯᐅᓂᐊᖅᑐᖅ ᐊᑐᖅᑕᐅᔪᖅ ᐃᓱᒪᓕᐅᕆᓂᐊᖅᖢᑎᒃ 

ᑕᒪᑐᒧᖓ ᐆᒻᒪᖁᑎᖃᐅᑎᒃᓴᓂᒃ ᓂᐅᕕᕐᑎᑦᑎᓂᖅ ᐊᖏᕈᑎ ᐊᑭᖏ ᑐᓂᔭᐅᓯᒪ,ᔪᑦ ᑖᒃᑯᑎᒍᑦ 

ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ  ᐊᑐᐊᒐᖅ. ᑮᓇᐅᔭᓕᐅᕐᕕᐅᔪᓄᑦ 
ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ  ᐊᒻᒪᓗ ᐊᑕᐅᓯᕐᒥᑦ ᐆᒻᒪᖁᑎᖃᕐᑎᑦᑎᕕᒃ ᐊᑐᐊᒐᐃᑦ 

ᐱᖁᔭᕋᓛᓂᒃ ᐊᓯᕈᖅᑎᑦᑎᒋᐊᖃᕐᓂᐊᖅᑐᑦ ᐊᔪᕈᓐᓃᖅᑎᓪᓗᒋᑦ ᓈᒻᒪᒃᑎᑦᑎᐊᖅᓯᒪᓂᖅᓴᐅᔪᓂᒃ 

ᐆᒻᒪᖁᑎᖃᐅᑎᒃᓴᓂᒃ ᓂᐅᕕᕐᑎᑦᑎᓂᖅ ᐊᖏᕈᑎ ᐊᑭᖏᓐᓄᑦ ᐊᒻᒪᓗ ᖃᐅᔨᓴᑦᑎᐊᕆᐊᖃᖅᑐᑦ ᓯᓚᑖᓄᑦ 

ᐊᑭᓕᐅᑕᐅᕙᒃᑐᑦ ᑖᒃᑯᓇᖓᑦ ᓯᓚᑖᓂᑦ ᖁᓪᓕᖅ ᐆᒻᒪᖁᑎᓕᕆᔨᖏᑕ ᑎᒥᖁᑖ ᐊᒻᒪᓗ ᐃᓚᓕᐅᑎᓗᒋᑦ 

ᐊᑭᖏᑦ ᒫᓇ ᓱᓕ ᐃᓱᒪᒋᔭᐅᓐᖏᑦᑐᑦ ᐃᓗᐊᒍᑦ ᐱᖁᔭᕋᓛᓕᕐᓂᕐᒧᑦ ᖃᓄᐃᓕᐅᕈᑎᒃᓴᑎᒍᑦ. 
• ᐅᓇ ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ ᐊᑐᐊᒐᖅ ᓴᕿᓯᒪᔪᖅ ᓄᓇᕗᑦ 

ᒐᕙᒪᒃᑯᑦ ᑎᓕᔭᐅᓯᒪᔾᔪᑖᓂᒃ ᐃᑲᔪᕐᓗᑎᒃ ᐆᒻᒪᖁᑎᖃᐅᑎᖃᕐᕕᒃᓴᓄᑦ ᓄᓇᓕᖕᓂ ᑕᒪᓐᓇ ᒐᕙᒪᒃᑯᑦ 

ᓯᕗᓪᓕᐅᑎᖁᓯᒪᔭᖓ; ᐅᓇ ᑕᒪᐃᓐᓄᑦ ᐆᒻᒪᖁᑎᖃᐅᑎᖃᕐᕕᒃ ᐊᑕᕕᐅᔪᖅ ᐊᑕᐅᓯᕐᒧᑦ 

ᐆᒻᒪᖁᑎᖃᐅᑎᖃᕐᑎᑦᑎᕕᒃ ᐊᑐᐊᒐᐃᑦ ᐱᕕᖃᖅᑎᑦᑎᔪᖅ ᐊᑐᖅᑕᐃᓐᓇᕆᓗᒋᑦ ᐃᓕᑦᑎᔾᔪᑎᒋᔭᕗᑦ ᑕᒪᑐᒪᖓᑦ 

ᒫᓐᓇᐅᔪᖅ ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ ᐊᑐᐊᒐᖅ. ᓯᕗᓕᐅᖅᑎᑦ 

ᐲᕈᓐᓇᖅᑕᖏᑦ ᐱᔭᕐᓂᓐᖏᑦᑐᑦ ᐲᕐᓗᒋᑦ ᑐᓗᖅᑕᐅᑎᑦ ᐅᑯᐊᓗ ᐊᒡᕕᐊᖅᑐᖅ ᓄᓇᒥᑦ ᐆᒻᒪᖁᑎᖃᕐᑎᑦᑎᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐱᐅᓯᕚᓪᓕᕐᓗᒋᑦ ᐊᑐᐊᒐᐃᖅ ᑐᓂᔭᐅᖃᑦᑕᖅᑐᑦ ᑖᒃᑯᓇᖓᑦ ᖁᓪᓕᖅ 
ᐆᒻᒪᖁᑎᓕᕆᔨᖏᑕ ᑎᒥᖁᑖ.  

ᑲᔪᓯᑦᑎᐊᖅᓯᒪᔪᑦ ᒫᓐᓇᒧᑦ. 
• ᖁᕐᓗᖅᑑᖅ ᐱᖕᖑᐊᕐᕕᖓ ᓯᕿᖑᔭᖑᐊᖅ ᓴᓇᔭᐅᓯᒪᔪᖅ: 60 ᑭᓗᒍᐊᑦ ᓯᕿᓂᕐᒥᑦ ᓵᑦᑐᓛᓕᖅᓯᒪᔪᖅ 

ᓄᒃᑭᒃᓴᐅᑎᖓ ᐃᓕᔭᐅᓚᐅᖅᑐᖅ ᐱᖕᖑᐊᕐᕕᖕᒧᑦ, ᐊᔪᕈᓐᓃᖅᑎᑦᑎᓯᒪᔪᖅ ᕼᐋᒻᓚᒃᑯᑦ ᐊᑦᑎᒃᓯᒋᐊᖅᓯᒪᓪᓗᓂ 

ᐊᐅᓚᑦᑎᓂᖓᓄᑦ ᐊᑭᓕᐅᑎᑦ ᐊᒻᒪᓗ ᐊᑐᖅᑕᖏᑦ ᐊᒥᐊᒃᑯᑦ ᒪᒃᑯᒃᑐᓄᑦ ᐱᓕᕆᑎᑦᑎᔾᔪᑎᒋᓪᓗᒋᑦ ᐊᒻᒪᓗ 

ᓴᐳᒻᒥᔾᔪᑎᒋᓪᓗᒍ ᐃᖅᑲᓇᐃᔮᓄᑦ. ᐅᓇ ᓯᕿᓂᕐᒥᑦ ᐊᑐᖅᑕᐅᔪᖅ ᐱᔭᕐᓂᖅᑐᖅ ᓴᓇᖃᑦᑕᖅᖢᒍ, ᐊᒻᒪᓗ 

ᐊᒥᐊᒃᑯᑎᑦᑎᓯᒪᔪᖅ ᑮᓇᐅᔭᓂᒃ ᕼᐋᒻᓚᒃᑯᓄᑦ ᖃᓂᒋᔮᓂ $70,000 ᐆᒻᒪᖁᑎᓄᑦ ᐊᑭᖏᑦ ᐊᕐᕌᒍᑕᒫᑦ. 
• ᑕᒪᓐᓇᐅᒐᓗᐊᖅᑎᓪᓗᒍ ᓈᒻᒪᒋᔭᐅᓐᖏᓐᓂᖅᓴᖅ ᐆᒻᒪᖁᑎᖃᐅᑎᒃᓴᓂᒃ ᓂᐅᕕᕐᑎᑦᑎᓂᖅ ᐊᖏᕈᑎ ᐊᑭᒃᓴᖏᑦ, 

ᑕᒪᐃᓐᓂᑦ ᕼᐋᒻᓚᒃᑯᑦ ᑲᖏᖅᖠᓂᖅ ᐊᒻᒪᓗ ᖃᒪᓂᑦᑐᐊᖅ ᐱᓕᕆᓚᐅᖅᑐᑦ ᑕᒪᑐᒥᖓ ᑮᓇᐅᔭᓕᐅᕐᕕᐅᔪᓄᑦ 
ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᕐᒧᒃ ᓴᓇᔭᐅᔪᑦ ᐅᖓᑖᓂ 100 ᑭᓗᒍᐊᑦ ᐊᑐᓂ. ᐅᑯᐊ ᓴᓇᔭᐅᔪᑦ 

ᐃᑲᔪᖅᑕᐅᔪᑦ ᒐᕙᒪᑐᖃᒃᑯᓂᑦ ᐊᑭᑐᔪᓂᑦ ᑮᓇᐅᔭᒃᓴᓂᒃ ᐱᓕᕆᑎᑦᑎᔾᔪᑎᒋᑦᑎᒍᑦ. ᐱᐅᓯᕚᓪᓕᖅᓯᒪᔪᑦ 

ᑎᐅᓕᑐᐊᓕᔅ ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ  ᐊᒻᒪᓗ ᐊᑕᐅᓯᕐᒧᑦ 

ᐆᒻᒪᖁᑎᖃᕐᑎᑦᑎᕕᒃ ᐊᑐᐊᒐᖅ ᓴᓇᓯᒪᓂᖓ ᑕᐃᒪᓗ ᓄᓇᒥᑦ ᐆᒻᒪᖁᑎᖃᕐᑎᑦᑎᓂᕐᒧᑦ ᐃᑯᒪᓕᕆᕕᐅᓗᓂ 

ᓴᓇᔭᐅᓗᓂ ᐊᔪᖏᓐᓂᐊᖅᑐᑦ ᑲᔪᓯᓗᑎᒃ ᑕᒃᑯᐊᖑᒐᓗᐊᖅᐸᑕ ᒐᕙᒪᑐᖃᒃᑯᑦ ᐊᑭᓕᖅᓲᑎᖏᑦ ᐊᒻᒪᓗ 

ᐱᓕᕆᑎᑦᑎᔾᔪᑎᒋᓂᐊᖅᑕᖏᑦ ᓯᕗᓂᒃᓴᑦᑎᓐᓂ.  
• ᐃᒡᓗᖁᑎᖃᖅᑐᑦ ᐊᒻᒪᓗ ᕼᐋᒻᓚᒃᑯᑦ ᓇᓂᑐᐃᓐᓇᖅ ᓄᓇᕗᒻᒥ ᐊᑐᖅᓯᒪᓕᖅᑕᖓ ᑕᒪᓐᓇ ᓯᕿᖑᔭᖑᐊᖅᑎᒍᑦ 

ᐱᓕᕆᑎᑦᑎᔾᔪᑕᐅᔪᖅ ᐃᑲᔪᖅᖢᓂ ᐊᐅᓚᑦᑎᔾᔪᑎᓄᑦ ᐊᑭᑭᓈᖅᓯᓯᒪᓪᓗᑎᒃ ᐊᒻᒪᓗ ᓴᐳᒻᒥᓪᓗᒋᑦ ᐊᕙᑎᕗᑦ. 
• ᐅᑯᐊ ᓄᑖᖅ ᐱᒋᐊᖅᑎᑕᐅᓯᒪᔪᖅ ᐃᒡᓗᕋᓛᓄᑦ ᐊᒻᒪᓗ ᐃᒡᓗᒋᔭᐅᔪᓄᑦ ᐊᖏᕐᕋᒥᖕᓄᑦ ᓄᓇᒥᑦ 

ᐆᒻᒪᖁᑎᖃᐅᑎᒃᓴᑦ ᑮᓇᐅᔭᒥᒃ ᐅᑎᕈᓐᓇᓐᖏᑦᑐᒥᒃ ᑖᒃᑯᓇᖓᑦ ᓯᓚᐅᑉ ᐅᖂᓯᕙᓪᓕᐊᓂᖓᑕ ᒐᕙᒪᒃᑯᑦ 

ᐸᐸᑦᓯᔨᖏ ᐊᒻᒪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐅᓄᖅᑐᓂᒃ ᐃᓄᓕᒫᓂᒃ ᐱᔪᒪᓕᕐᑎᑦᑎᓯᒪᔪᑦ. ᓂᕆᐅᓇᖅᑐᖅ, 

ᐅᑯᐊ ᐃᒡᓗᕋᓛᕐᒧᑦ ᐱᓕᕆᑎᑦᑎᔾᔪᑕᐅᔪᑦ ᓱᑲᓕᑎᑕᐅᓂᖅᓴᐅᕙᒃᑐᑦ ᐱᓕᕆᐊᖑᓂᖓ, ᑭᓯᐊᓂ ᓴᓇᔭᐅᔪᑦ 

ᑖᒃᑯᑎᒍᑦ ᐊᖏᕐᕋᒥ ᐃᒡᓗᖁᑎᒥᖕᓄᑦ ᑮᓇᐅᔭᒃᓴᖅ ᐅᑎᕆᐊᖃᓐᖏᑦᑐᖅ ᓂᕆᐅᓇᖅᑐᖅ ᑎᑭᐅᑎᓂᐊᖅᑐᑦ 

ᑮᓇᐅᔭᖅᑖᕋᓲᑎᖏᑦ ᑕᒪᓐᓇ ᐱᓕᕆᖑᕙᓕᕐᓗᑎᒃ ᐊᑯᓂᐅᓂᖅᓴᐅᔪᒃᑯᑦ ᐊᖏᖅᑕᐅᓇᓱᒡᕕᖃᕐᓗᑎᒃ.  

ᐊᑐᓕᖁᔭᐅᔪᑦ ᐱᐅᓯᕚᓪᓕᖅᑎᓪᓗᒋᑦ ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ 
ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ  ᐊᒻᒪᓗ ᐊᑕᐅᓯᕐᒥᑦ ᐆᒻᒪᖁᑎᖃᕐᑎᑦᑎᕕᒃ 
ᐊᑯᐊᒐᐃᑦ 
ᖁᓪᓕᖅ ᐆᒻᒪᖁᑎᓕᕆᔨᖏᑕ ᑎᒥᖁᑖ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᓴᓇᖃᑎᖃᕆᐊᖃᖅᑐᑦ ᐊᑯᐊ ᐊᑖᓂ ᑎᑎᕋᖅᓯᒪᔪᑦ 
ᐊᓯᕈᖅᑎᑕᐅᓗᑎᒃ ᑖᒃᑯᓄᖓ ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ  ᐊᑐᐊᒐᖅ ᐊᒻᒪᓗ 
ᐃᓚᓕᐅᑎᔭᐅᑦᑎᐊᕐᓗᑎᒃ ᐊᒡᒋᖅᑐᓄᑦ ᑕᒪᐃᓐᓄᑦ ᐆᒻᒪᖁᑎᖃᐅᑎᖃᕐᕕᒃ ᐊᑕᕕᐅᔪᖅ ᐊᑕᐅᓯᕐᒧᑦ 
ᐆᒻᒪᖁᑎᖃᐅᑎᖃᕐᑎᑦᑎᕕᒃ ᐊᑐᐊᒐᐃᑦ: 

1. ᐃᓕᑦᑎᓗᑕ ᒥᑭᔪᒥᒃ ᐊᑐᖅᑕᐅᔪᓐᓇᖅᑐᖅ ᐊᒻᒪᓗ ᐊᑐᐊᒐᕆᔭᐅᔪᓐᓇᖅᑐᖅ ᑖᓐᓇ ᑮᓇᐅᔭᓕᐅᕐᕕᐅᔪᓄᑦ 
ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ ᐊᑐᐊᒐᖅ – ᐅᓇ ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ 

ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ ᐊᑐᐊᒐᖅ ᒥᑭᔫᓯᒪᔪᖅ ᐊᑐᖅᑕᐅᔪᓐᓇᕐᓂᖓ ᐱᔾᔪᑎᒋᓪᓗᒍ 

ᑐᓂᓯᓯᒪᖕᒪᑕ ᐊᑦᑎᒃᑐᒥᒃ ᐆᒻᒪᖁᑎᖃᐅᑎᒃᓴᓂᒃ ᓂᐅᕕᕐᑎᑦᑎᓂᖅ ᐊᖏᕈᑎ ᐊᑭᖏᓐᓂᒃ ᐊᒻᒪᓗ ᓈᒻᒪᒋᔭᐅᕙᒐᑎᒃ 

ᑳᓐᑐᕌᖕᓄᑦ ᒪᓕᒋᐊᓕᑦ. ᖁᓪᓕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐅᖃᐅᓯᕆᔭᕆᐊᖃᖅᑕᖏᑦ ᐊᒥᒐᓗᐊᖅᓯᒪᔪᑦ 

ᑕᒪᐅᓐᓇ ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ ᐊᑐᐊᒐᖅ ᐊᒻᒪᓗ 

ᐅᖃᐅᓯᐅᑦᑎᐊᕐᓗᑎᒃᑕᐅᖅ ᐊᒡᒋᖅᑐᖅ ᐊᑕᐅᓯᕐᒥᑦ ᐆᒻᒪᖁᑎᖃᕐᑎᑦᑎᕕᒃ ᐊᑐᐊᒐᖅ. 
2. ᐱᔪᒥᓴᐃᓂᖅ ᐃᓄᖕᓂᑦ ᓇᖕᒥᓂᕆᔭᐅᓗᓂ ᓄᓇᕗᒥᑦ ᐆᒻᒪᖁᑎᖃᕐᑎᑦᑎᓂᖅ  – ᐅᓇ ᑮᓇᐅᔭᓕᐅᕐᕕᐅᔪᓄᑦ 

ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ ᐊᑐᐊᒐᖅ ᒫᓐᓇᐅᔪᖅ ᑎᓕᔭᐅᓯᒪᔾ)ᑎᑕᖃᓐᖏᑦᑐᖅ 

ᖃᓄᑐᐃᓐᓇᖅ ᐃᓄᐃᑦ-ᓯᕗᓕᐅᕆᓂᖓᓄᑦ ᓴᓇᔭᒃᓴᓄᑦ ᐅᒡᕙᓘᓐᓃᑦ ᓴᕿᑦᑎᔭᕿᐊᒃᓴᖅ ᓄᓇᓕᖕᓂ 

ᐃᖅᑲᓇᐃᔮᒃᓴᓂᒃ ᐊᒻᒪᓗ ᐃᖅᑲᓇᐃᔮᕆᔭᐅᓂᐊᖅᑐᓂᒃ. ᑕᐃᑲᓂ ᕿᒥᕐᕈᐊᖅᖢᒋᑦ ᐆᒃᑐᕈᑎᑦ, ᖁᓪᓕᖅ 
ᐆᒻᒪᖁᑎᓕᕆᔨᖏᑕ ᑎᒥᖁᑖ ᐋᕿᒃᓱᐃᒋᐊᓕᑦ ᓯᕗᓪᓕᐅᑎᒋᐊᓕᖕᓂᒃ ᓴᓇᔭᐅᔪᓄᑦ ᖃᓂᒋᔮᓂ 50% ᐃᓄᖕᓂᑦ 

ᓇᖕᒥᓂᕆᔭᐅᔪᓐᓇᕐᓂᖓ. ᐊᒡᒋᖅᑐᖅ ᐊᑕᐅᓯᕐᒥᑦ ᐆᒻᒪᖁᑎᖃᕐᑎᑦᑎᕕᒃ ᐊᑐᐊᒐᖅ ᐊᑐᕆᐊᖃᖅᑐᖅ ᐃᓚᖓ 24 

ᓄᓇᕗᑦ ᐊᖏᕈᑎᖏᑦ, ᐱᔪᒥᓴᐅᑕᐅᓗᑎᒃ ᐃᓄᖕᓄᑦ ᐃᖅᑲᓇᐃᔮᖑᔪᓐᓇᕐᓂᖓᓂᒃ, ᑕᒪᓐᓇ ᑎᑭᐅᑎᔭᐅᓗᓂ.  
3. ᓴᕿᑦᑎᓗᑎᒃ ᓄᓇᓕᖕᓄᑦ-ᐱᓯᒪᔪᓂᒃ ᐆᒻᒪᖁᑎᖃᐅᑎᒃᓴᓂᒃ ᓂᐅᕕᕐᑎᑦᑎᓂᖅ ᐊᖏᕈᑎ ᐊᑭᖏᓐᓂᒃ  –

ᐊᑕᐅᓯᕐᒥᑦ ᐆᒻᒪᖁᑎᖃᕐᑎᑦᑎᕕᑦ ᐊᑭᓕᖅᓱᐃᓗᑎᒃ ᐊᔾᔨᒌᓐᖏᑦᑐᓂᒃ ᐊᑭᓂᒃ ᒪᓕᒃᑐᑦ ᐊᔾᔨᒌᓐᖏᑦᑐᓂᒃ 

ᐆᒻᒪᖁᑎᑦ ᐊᑭᖏᓐᓂᒃ ᐊᑐᓂ ᓄᓇᓕᖕᓂ. ᑕᐃᒪᓗ ᓄᓇᓕᖕᓂ ᓂᐅᕐᕈᑎᓄᑦ ᐆᒻᒪᖁᑎᖃᐅᑎᓄᑦ ᐊᔾᔨᒌᓐᖏᑦᑐᑦ 

ᐊᑭᖏᑦ, ᑕᐃᒪᓗ ᓂᐅᕐᕈᑎᖃᕈᓐᓇᖅᑐᑦ ᐆᒻᒪᖁᑎᖃᐅᑎᓂᒃ ᐆᒻᒪᖁᑎᖃᐅᑎᖃᕐᑎᑦᑎᕕᖕᒥᖕᓂᑦ 

ᐊᔾᔨᒌᓐᓐᖏᑦᑐᓂᒃᑕᐅᖅ ᐊᑭᓂᒃ.  
4. ᐱᐅᓯᕚᓪᓕᖅᑎᓪᓗᒋᑦ ᐱᔅᓂᔅᓕᕆᓂᖓ ᓄᓇᒥᑦ ᐆᒻᒪᖁᑎᖃᐅᑎᑦ ᓄᓇᕗᒻᒥ ᐊᑭᑦᑐᕆᐊᕐᓗᒋᑦ 

ᐆᒻᒪᖁᑎᖃᐅᑎᒃᓴᓂᒃ ᓂᐅᕕᕐᑎᑦᑎᓂᖅ ᐊᖏᕈᑎ ᐊᑭᖏᑦ – ᐆᒻᒪᖁᑎᖃᐅᑎᒃᓴᓂᒃ ᓂᐅᕕᕐᑎᑦᑎᓂᖅ ᐊᖏᕈᑎ 

ᐊᑭᖏᑦ ᑕᒪᐃᓐᓄᑦ ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ ᐊᒻᒪᓗ ᐊᑕᐅᓯᕐᒥᑦ 

ᐆᒻᒪᖁᑎᖃᕐᑎᑦᑎᕕᒃ ᐊᑐᐊᒐᐃᑦ ᐊᑭᑦᑐᕆᐊᕐᒥᓗᑎᒃ ᒫᓐᓇᐅᔪᖅ ᐊᑭᖓᓂᑦ ᑖᓐᓇ $0.25 ᐊᑐᓂ ᑭᓗᒍᐊᑦ 

ᑕᒪᐅᖓ 50%, ᐊᒻᒪᓗ ᖃᐅᔨᓴᖅᑕᐅᔪᑦ ᐱᔭᕇᑦᑎᐊᕐᓗᑎᒃ ᑭᓱᑦ ᐊᑭᒃᓴᑦᑎᐊᕙᐅᓇᔭᕐᓂᖏᓐᓂᒃ.  
ᓈᒻᒪᖕᓂᖅᓴᐅᔪᖅ ᐆᒻᒪᖁᑎᖃᐅᑎᒃᓴᓂᒃ ᓂᐅᕕᕐᑎᑦᑎᓂᖅ ᐊᖏᕈᑎ ᐊᑭᖏᑦ ᐱᓯᒪᓂᖅᓴᐅᓗᓂᒃ 

ᒪᑦᑎᐊᕐᓂᖅᓴᐅᓗᓂ ᐊᑭᖓᓂᒃ ᐊᒥᐊᒃᑯᕙᒃᑐᖅ ᑖᒃᑯᓄᖓ ᖁᓪᓕᖅ ᐆᒻᒪᖁᑎᓕᕆᔨᖏᑕ ᑎᒥᖁᑖ, ᓄᓇᕗᑦ 

ᒐᕙᒪᒃᑯᑦ, ᐊᒻᒪᓗ ᐃᒻᒪᖄ ᒐᕙᒪᑐᖃᒃᑯᑦ ᐃᓚᓕᐅᑎᓯᒪᓪᓗᓂ ᐊᑭᓕᖅᑕᐅᕙᓐᖏᑦᑐᑦ ᐊᐅᓚᑦᑎᔾᔪᑎᑦ ᐊᒻᒪᓗ 

ᓴᓇᔭᕆᐊᓕᖕᓄᑦ ᐊᑭᖏᑦ ᑖᒃᑯᐊᓕ ᑏᓱ ᐊᑐᖅᑕᐅᑎᓪᓗᒋᑦ ᓇᑉᐸᖅᑕᐅᒪᑎᓪᓗᒋᑦ. ᑐᓂᓯᓯᒪᓗᑎᒃ 

ᐊᑭᑦᑎᐊᕙᐅᓂᖅᓴᐅᔪᓂᒃ, ᑖᒃᑯᐊ ᖁᓪᓕᖅ ᐆᒻᒪᖁᑎᓕᕆᔨᖏᑕ ᑎᒥᖁᑖ ᖃᑭᔾᔪ)ᑎᒃᓴᓕᐅᕐᕕᐅᔪᒪᓂᐊᖅᑐᑦ, 

ᐱᒋᐊᓪᓚᕐᑎᑦᑎᓗᑎᒃ ᓄᓇᓕᖕᓂ ᑮᓇᐅᔭᑎᒍᑦ ᒪᑭᒪᔪᓐᓇᐅᑎᑦ, ᐊᒻᒪᓗ ᐊᑦᑎᒃᓯᓯᒪᑎᓪᓗᒍ ᐅᖅᓱᐊᓗᖕᒥ 

ᐃᓯᐊᕿᔪᖅ ᑕᒪᓐᓇ ᐊᑐᓗᐊᕈᓐᓃᕐᓗᒍ ᑏᓱᖅ. 
5. ᑲᒪᒋᑦᑎᐊᖏᓐᓇᕐᓗᒋᑦ ᐊᖏᓂᖅᓴᓂᒃ ᐆᒻᒪᖁᑎᓄᑦ ᐊᓯᖏᓐᓂᓪᓗ ᐊᑦᑕᑕᕈᑎᑦ ᓴᕿᔮᑦᑎᐊᕈᑎᒋᓗᒋᑦ –

ᖃᓄᐃᓕᐅᕆᐊᖃᖅᑐᑦ ᖃᐅᔨᓴᖅᑕᐅᑦᑎᐊᕐᓗᑎᒃ, ᐊᔪᖏᑎᑦᑎᓗᑎᒃ ᓄᓇᒥᑦ ᐆᒻᒪᖁᑎᖃᐅᑎᓂᑦ ᐊᑭᒃᓴᖏᓐᓂᒃ, 

ᑏᓱᒧᑦ ᓇᐸᔪᑦ ᐃᓇᖏᖅᑕᐅᓗᑎᒃ ᖃᒃᑰᖓᓂᖓ ᓈᒻᒪᓈᖅᓯᒪᓗᓂ, ᐆᒻᒪᖁᑎᖃᐅᑎᑦ ᑎᑭᐅᑎᓯᒪᓂᖓ 

ᓇᓕᐊᕇᑦᑎᐊᕐᒪᖔᑦ ᐃᓕᑕᐅᓇᓱᒡᓗᓂ, ᑮᓇᐅᔭᑭᓴᕐᓂᖅ ᖁᓪᓕᖅ ᐆᒻᒪᖁᑎᓕᕆᔨᖏᑕ ᑎᒥᖁᑖ ᐊᒻᒪᓗ 

ᖃᐅᔨᒪᑦᑎᐊᕐᓗᒋᑦ ᓇᓗᓇᐃᔭᑦᑎᐊᖅᓯᒪᓗᒋᑦ ᐊᑕᔪᑦ ᐆᒻᒪᖁᑎᖃᐅᑎᒃᓴᓂᒃ ᓂᐅᕕᕐᑎᑦᑎᓂᖅ ᐊᖏᕈᑎ 
ᐊᑭᖏᓐᓄᑦ ᐅᑯᐊ ᓴᕿᔮᑦᑎᐊᖅᑎᑕᐅᔭᕆᐊᓕᑦ ᐊᒻᒪᓗ ᐱᔭᐅᔪᓐᓇᕐᓗᑎᒃ ᓄᓇᓕᖕᓂ ᐊᒻᒪᓗ ᐃᓄᑐᐃᓐᓇᓂᒃ. 

ᖃᐅᔨᒪᔪᑦ ᓯᓚᑖᓂᑦ ᐃᓕᑕᐅᓇᓱᒃᓯᒪᔪᑦ ᑖᒃᑯᐊ ᖃᐅᔨᓴᖅᑕᐅᑦᑎᐊᕐᓗᑎᒃ  ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ 

ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ ᐊᑐᐊᒐᖅ ᓇᓗᓇᐃᔭᑦᑎᐊᖅᓯᒪᔪᑦ ᐊᒻᒪᓗ ᒫᓐᓇ ᐊᑭᖓ 

($0.25/ᑭᓗᒍᐊᑦ) ᑐᓂᔭᐅᓯᒪᔪᖅ ᐊᑐᐊᒐᕐᒥᑦ ᐊᒻᒪᓗ ᐋᕿᒍᑎᔪᑦ ᑐᑭᓯᓇᖅᓯᔪᑦ ᑕᒪᑐᒪᖓᑦ 

ᐃᓕᑕᐅᓇᓱᖕᓂᖓᓂᑦ ᑐᓴᕐᑎᑦᑎᔾᔪᑕᐅᓗᑎᒃ ᐃᓄᓕᒫᓄᑦ.  

6. ᓴᕿᑦᑎᓗᑎᒃ ᐊᑭᑐᔪᓂᒃ ᑮᓇᐅᔭᒃᓴᓂᒃ ᐱᓕᕆᑎᑦᑎᔾᔪᑎᒃᓴᑲᓐᓂᕐᓄᑦ – ᒪᓕᑦᑎᐊᕐᓗᓂ ᑕᒪᑐᒧᖓ  

ᑮᓇᐅᔭᓕᐅᕐᕕᐅᔪᓄᑦ ᐊᒻᒪᓗ ᐊᐅᓚᑦᓯᕕᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ ᐊᑐᐊᒐᖅ, ᓄᓇᕗᑦ ᒐᕙᒪᒃᑯᑦ 

ᑐᓂᓯᓯᒪᔭᕆᐊᖃᖅᑐᑦ ᐊᑭᒡᓕᒋᐊᕈᑎᒃᓴᓂᒃ ᑲᔪᖏᖅᓴᐅᑎᒃᓴᓂᒃ ᐃᑲᔫᑎᒃᓴᓄᑦ ᐊᑭᑐᔪᓂᒃ ᖃᑭᔾᔪᑎᒃᓴᓕᐅᕈᑎᒃ 

ᐱᑕᖃᕆᐊᖃᕐᒪᑕ ᓴᕿᑦᑎᓂᐊᕐᓗᓂ  ᑖᒃᑯᓂᖓ ᓴᓇᔭᒃᓴᓂᒃ, ᐋᕿᒃᕈᐃᕙᓪᓕᐊᔾᔪᑎᒋᓗᒋᑦ ᒫᓐᓇᐅᔪᖅ 

ᑲᔪᓯᑦᑎᐊᖅᓯᒪᔪᑦ ᑮᓇᐅᔭᒃᓴᓂᒃ ᐅᑎᕆᐊᖃᓐᖏᑦᑐᓂᒃ ᐊᑐᐃᓐᓇᐅᓗᑎᒃ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ 

ᒐᕙᒪᒃᑯᑦ ᐸᐸᑦᓯᔨᖏᑦ ᐃᓕᐅᖃᐃᓗᑎᒃ ᓄᓇᒥᑦ ᐆᒻᒪᖁᑎᖃᐅᑎᒃᓴᓂᒃ ᐃᒡᓗᕋᓛᓄᑦ ᐊᒻᒪᓗ ᐊᖏᕐᕋᕆᔭᐅᔪᓄᑦ.6  

7. ᐃᑲᔪᖅᑎᒌᒡᓗᑎᒃ ᑲᓇᑕᐅᑉ ᒐᕙᒪᒃᑯᖏᑦ ᒪᓕᑦᑎᐊᕐᓂᐊᕐᒪᑕ ᐊᒻᒪᓗ ᐃᑲᔪᑦᑎᐊᕐᓗᑎᒃ ᒐᕙᒪᑐᖃᒃᑯᑦ 

ᐊᑐᐊᒐᖏᓐᓂᒃ  –ᐅᑯᐊ ᓄᓇᕗᑦ ᒐᕙᒪᒃᑯᑦ ᓴᓇᖃᑎᖃᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᖃᐅᔨᑦᑎᐊᕐᓗᑎᒃ 

ᐃᓂᒥᖕᓂᒃ ᐃᑲᔪᖅᓯᓂᕐᒧᑦ ᓄᓇᒥᑦ ᐆᒻᒪᖁᑎᖃᕐᑎᑦᑎᓂᕐᒧᑦ ᐱᕙᓪᓕᐊᑎᑕᐅᓂᖏᓐᓄᑦ ᓄᓇᕗᒻᒥ ᐊᒻᒪᓗ 

ᑮᓇᐅᔭᒃᓴᖃᖅᑎᓪᓗᒋᑦ ᐱᕈᕈᑎᒃᓴᖏᓐᓄᑦ ᐊᒻᒪᓗ ᐱᔪᒥᓇᖅᑐᑦ ᓇᖕᒥᓂᖃᖅᑐᓄᑦ ᖃᕿᔾᔪᑎᓕᐅᕈᑎᒋᓗᒋᑦ 

ᓱᕈᖅᓴᐃᓐᖏᑦᑐᓂᒃ ᐆᒻᒪᖁᑎᖃᕐᑎᑦᑎᓂᕐᒧᑦ. ᒐᕙᒪᑐᖃᒃᑯᑦ ᐊᑐᐊᒐᖏᑦ ᓴᓇᕐᕈᑕᐅᓗᑎᒃ ᐊᒻᒪᓗ 

ᐱᓕᕆᑎᑦᑎᔾᔪᑎᑦ ᓴᕿᑕᐅᓗᑎᒃ ᐅᑯᐊ ᐅᓄᖅᓯᒋᐊᕐᓂᐊᕐᒪᑕ ᑕᒪᕐᒥᒃ ᐆᒻᒪᖁᑎᖃᐅᑎᒃᓴᓂᒃ ᓂᐅᕕᕐᑎᑦᑎᓂᖅ 

ᐊᖏᕈᑎ ᐊᑭᖏᒃᓴᖏᑎᒍᑦ ᐊᒻᒪᓗ ᑕᒪᐃᓐᓄᑦ ᑮᓇᐅᔭᐃᑦ ᐃᓯᖅᐸᓪᓕᐊᓂᐊᖅᑐᑦ ᐃᓄᐃᑦ ᓇᖕᒥᓂᖁᑎᖃᖅᑐᓄᑦ 

ᐊᒻᒪᓗ ᓄᓇᓕᖕᓂᑦ ᓴᕿᑦᑎᓯᒪᓂᐊᕐᒪᑕ ᑕᒪᒃᑯᓂᖓ.   

ᐊᐱᖁᑎᒃᓴᖃᕈᕕᑦ ᖃᓄᑐᐃᓐᓇᖅ, ᐃᓱᒪᖅᓱᖅᐳᑎᑦ ᐅᕙᑦᑎᓐᓄᑦ ᐊᐱᕆᓗᑎᑦ ᓇᓕᐊᖕᓄᑐᐃᓐᓇᖅ ᐊᐅᓚᑦᓯᔨᑦᑎᓐᓄᑦ. 

ᖁᕕᐊᓱᒃᐳᒍᑦ ᐅᖃᐅᓯᕆᑲᓐᓂᕈᒪᓪᓗᒍ ᑕᒪᓐᓇ ᐊᒻᒪᓗ ᐱᓕᕆᓗᑕ ᖃᓄᑐᐃᓐᓇᖅ ᐃᑲᔪᕈᓐᓇᖅᑕᑦᑎᒍᑦ 

ᓱᕈᖅᓴᐃᓐᖏᑦᑐᓂᒃ ᐆᒻᒪᖁᑎᖃᐅᑎᖃᓕᕐᑎᑦᑎᓂᖅ ᓄᓇᕗᒻᒥ. 

 
 

 

 
6 https://climatechangenunavut.ca/  


